
Tilsegn om tilskot til trua naturtypar 2021 - skjøtsel av kystlynghei. 
Rapeneset i Alver.  
 
 
Naturvernforbundet i Hordaland får tilskot til skjøtselstiltak i Alver kommune. Tilskotet på 
50.000 kroner blir utbetalt når vi har mottatt rapport for gjennomført tiltak.   
 
Vi viser til søknaden dykkar om 500.000 kroner til skjøtsel av verdifull kystlynghei på Rapeneset. 
 
Statsforvaltaren si vurdering og vedtak 
De vil bidra med dugnadsinnsats for å restaurere/skjøtte kystlynghei på Rapeneset. Aktuelle tiltak er 
å fjerne sitkagran, buskfuru og bergfuru, samt å brenne lyng i området. Dei tiltaka det blir søkt om 
tilskot til er i samsvar med skjøtselsplan som er utarbeidd for området.  
 
Budsjettet som Statsforvaltaren i Vestland i år har fått til tilskot til truga naturtypar er lite samanlikna 
med søknadene og behova i dei mange verdifulle, skjøtselskrevjande naturtypane. Så sjølv om vi 
gjerne skulle ha gitt tilsegn til ein større del av det du har søkt om, så er diverre budsjettet vi har til 
disposisjon for tilskot til truga naturtypar i 2021 ikkje tilstrekkeleg til å innvilge verken denne, eller 
andre gode søknader fullt ut. I hovudsak har vi i år prioritert å gje tilskot til sjølve skjøtselsarbeidet, 
medan det berre unntaksvis blir gitt tilskot til investeringar. Vi har heller ikkje hatt høve til å 
finansiere viktige, men kostnadskrevjande, ryddeprosjekt/fjerning av framande artar mm. fullt ut.  
 
Vi må difor avgrense tilsegn om midlar til kr 50.000. Det er naturleg at de avgrensar arbeidet til 
ryddearbeid, å hindre oppslag av framande artar som har spreidd seg i området, og til 
skjøtselsbrenning av lynghei i området i samsvar med skjøtselsplan som er utarbeidd for området.  
 
Eit eventuelt uttak av skogen som snart er hogstmogen, jf. prisoverslag frå Thomas Lerøy som var 
vedlagt, kan vi ikkje finansiere gjennom denne tilskotsposten. Som de kjenner til, så har 
statsforvaltaren normalt ein pott med midlar til eigne tiltak mot framande artar. I år er diverre alle 
midlane på denne posten alt disponert, men det kan vere aktuelt å nytte midlar frå denne posten for 
eventuelt å fjerne framande artar på Rapeneset seinare. Ta kontakt med Olav Overvoll 
(fmhooov@Statsforvaltaren.no / tlf: 55 57 23 15) for meir informasjon om dette.  

Frå denne tilskotsposten får de dermed utbetalt kr 50.000. Midlane blir overførte til 
kontonummeret som var oppgitt i søknaden når vi har mottatt sluttrapport for at arbeidet er 
gjennomført.  
 
Om de treng å få utbetalt midlar/ delar av tilskotet på førehand, i samband med utgifter til utstyr ell, 
kan dette avtalast nærmare.  
 
Krav til rapportering og rekneskapsplikt 
Sluttrapport skal registrerast i elektronisk søknadssenter seinast 1. oktober 2021. 
 
For dei som er rekneskapspliktige etter rekneskapslova, skal bilag takast vare på i minst 5 år etter 
avslutting av rekneskapsåret. 
 
For tilskot  på meir enn kr 50.000 er det krav om skriftleg rapportering med rekneskap stadfesta av 
revisor.  
 
Riksrevisjonen og Statsforvaltaren har rett til å føre tilsyn med at tilskotet vert brukt i samsvar med 
føresetnadene. 
 
Tilskotet kan krevjast heilt eller delvis attende dersom det er utbetalt på feilaktige premissar. 
 
Rett til å klage på vedtaket 
Vedtaket om tilskot kan klagast til Miljødirektoratet, jf. § 28 i forvaltningslova. Klagefristen er tre 
veker etter at dette brevet er motteke. Ein eventuell klage skal sendast via Statsforvaltaren i 
Vestland. 
 
 
 
Med helsing 
 
 
Johannes Anonby 

Seniorrådgjevar seniorrådgjevar 

